ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 12-Ի N 284-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 12-Ի N 287-Ն ՈՐՈՇՈՒՄՆԵՐԻ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. Ֆինանսների նախարարություն   
	29.10.2021
N 01/11-1/17360-2021

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2020 թվականի մարտի 12-ի N 284-Ն և Հայաստանի Հանրապետության կառավարության 2020 թվականի մարտի 12-ի N 287-Ն որոշումների մեջ լրացումներ կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Առաջարկությունն ընդունվել է։

	2. Կենտրոնական բանկ
	09.11.2021
N 15.1-07/000825-21

	Ուսումնասիրելով գրությամբ ներկայացված «Հայաստանի Հանրապետության կառավարության 2020 թվականի մարտի 12-ի թիվ 284-Ն և Հայաստանի Հանրապետության կառավարության 2020 թվականի մարտի 12-ի թիվ 287-Ն որոշումների մեջ լրացումներ կատարելու մասին» ՀՀ կառավարության որոշման նախագիծը, հայտնում ենք Ձեզ, որ Հայաստանի Հանրապետության կենտրոնական բանկն առաջարկություններ և դիտողություններ չունի։
	Առաջարկությունն ընդունվել է։

	3. Արդարադատության նախարարություն
	[bookmark: _GoBack]21.12.2021 թիվ 01/27.1/42454-2021

	1.Նախագծի անվանման մեջ «Լ» տառն անհրաժեշտ է փոխարինել «Ն» տառով: Հարկ է նկատի ունենալ, որ նախագծով  փոփոխություններ են նախատեսվում նորմատիվ իրավական ակտերում, ուստի նախագիծն իր բնույթով նորմատիվ իրավական ակտ է:

	Առաջարկությունն ընդունվել է։

	2.Նախագծի 1-ին կետի 1-ին ենթակետի համաձայն ՀՀ կառավարության 2020 թվականի մարտի 12-ի թիվ 284-Ն որոշման 3-րդ կետը լրացվում է 9-րդ ենթակետով, որում նախատեսվում է. «9) Կառավարության 2021 թվականի ---- ի «Ընտանիքում 3-րդ և յուրաքանչյուր հաջորդ նոր ծնված երեխայի ծննդյան կապակցությամբ դրամական աջակցություն նշանակելու և վճարելու մասին» թիվ --- Լ որոշմամբ սահմանված  դրամական աջակցության գումարը, վճարման ենթակա` չվճարված դրամական աջակցության գումարը։»: 
Հարկ է նշել, որ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը: Այդ առումով հայտնում ենք, որ նախագծի 1-ին կետի 1-ին ենթակետն անհրաժեշտ է խմբագրել՝ նշելով հղում տրված կառավարության որոշման կրճատ անվանումը: Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը: Հիշյալ դիտողությունը բխում է «Նորմատիվ իրավական ակտերի մասին» ՀՀ օրենքի 17-րդ հոդվածի 8-րդ մասի և 18-րդ հոդվածի 5-րդ մասի պահանջներից: Նույն դիտողությունը վերաբերում է նաև նախագծի 2-րդ կետի 1-ին ենթակետին:

	Առաջարկությունն ընդունվել է։

	3.Նախագծի 1-ին կետի 2-րդ ենթակետում նախատեսվում է լրացնել նոր 6.1-րդ կետ հետևյալ բովանդակությամբ. «2020 թվականի հուլիսի 1-ից հետո սույն որոշման 3-րդ կետ ներառված գումարները անկանխիկ եղանակով վճարվում են լիազոր մարմնի հետ սոցիալական ապահովության հաշվի պայմանագիր կնքած բանկերի միջոցով՝ լրացուցիչ կնքված համաձայնագրերի հիման վրա։»: Այդ առումով կարծում ենք, որ վերոնշյալ լրացումը պարզաբանման կարիք ունի, մասնավորապես, թե ինչ համաձայնագրերի մասին է խոսքը: Նույն դիտողությունը վերաբերում է նաև 2-րդ կետի 2-րդ ենթակետին:

	Ընդունվել է ի գիտություն։
Խնդրո առարկա որոշումների հավելվածներով նախատեսվում է «Սույն պայմանագրում փոփոխություններ և լրացումներ կատարվում են կողմերի փոխադարձ համաձայնությամբ և Հայաստանի Հանրապետության օրենսդրությամբ սահմանված կարգով` լրացուցիչ համաձայնագրեր կնքելու միջոցով, որոնք կհանդիսանան սույն պայմանագրի անբաժանելի մասը»: Ըստ այդմ, տվյալ որոշման համաձայն վճարման ենթակա վճարատեսակների ցանկը նոր դրամական վճարատեսակով ավելացնելու դեպքում դրա վճարմանն առնչվող առանձնահատկություններին, այդ թվում՝ տեխնիկածրագրային ապահովման առումով նպատակահարմար է անդրադառնալ կողմերի միջև կնքվող առանձին համաձայնագրերով։

	4.Նախագծի 1-ին կետի ենթակետերի համարակալումն անհրաժեշտ է վերանայել՝ նկատի ունենալով, որ նշված է երկու հատ «2)» ենթակետ:
	Առաջարկությունն ընդունվել է։

	5.Նախագծի հիմնավորման համաձայն՝ ներկայումս շրջանառության մեջ է դրվել «Ընտանիքում 3-րդ և յուրաքանչյուր հաջորդ նոր ծնված երեխայի ծննդյան կապակցությամբ դրամական աջակցություն նշանակելու և վճարելու մասին» ՀՀ կառավարության որոշման նախագիծը, որի շրջանակներում դրամական աջակցության գումարը վճարվելու է Միասնական սոցիալական ծառայության հետ Հայաստանի Հանրապետության քաղաքացիական օրենսգրքով սահմանված՝ սոցիալական ապահովության հաշվի պայմանագիր կամ միանավագ դրամական վճարների հաշվի պայմանագիր կնքած բանկերի միջոցով։ Ընդ որում, Հայաստանի Հանրապետության քաղաքացիական օրենսգրքով սահմանված՝ սոցիալական ապահովության հաշվի պայմանագիր կամ միանավագ դրամական վճարների հաշվի պայմանագրերի միջոցով վճարվող վճարատեսակները սահմանված են Կառավարության 2020 թվականի մարտի 12-ի N 284-Ն և Հայաստանի Հանրապետության կառավարության 2020 թվականի մարտի 12-ի N 287-Ն որոշումներով։
Այդ առումով կարծում ենք, որ սույն կառավարության որոշման նախագիծն անհրաժեշտ է ներկայացնել «Ընտանիքում 3-րդ և յուրաքանչյուր հաջորդ նոր ծնված երեխայի ծննդյան կապակցությամբ դրամական աջակցություն նշանակելու և վճարելու մասին» ՀՀ կառավարության որոշումն ընդունվելու և ուժի մեջ մտնելուց հետո:
	Ընդունվել է ի գիտություն։
Գործնականում եղել են դեպքեր, երբ Վարչապետի աշխատակզմի արձանագրային բաժինը նախագծում տեղադրել է արդեն ընդունված որոշման համարը։



